
NAN KAD PANDEMI COVID-19 KI ANKOU A, GOUVÈNÈ CUOMO ANONSE 
DEPATMAN SANTE ETA PRAL FÈ PATENARYA AK PWOKIRÈ JENERAL JAMES 

POU ENVESTIGE SOU VYOLASYON MEZON RETRÈT YO  
  
Rezilta preliminè faz I yo nan etid sou tès antikò an moutre 13.9% nan popilasyon 

an gen antikò COVID-19 yo  
  

Li anonse nouvo inisyativ pou ranfòse tès yo nan kominote Afriken-Ameriken yo 
ak Latino yo nan travay ak tanp adorasyon yo  

  
Tès dyagnostik COVID-19 elaji nan etablisman NYCHA yo kòmanse jodi a  

  
 Li anonse 30 milyon dola nan bous detid pou gadri pou travayè esansyèl yo ak 

founiti pou founisè gadri yo  
  

Li konfime 6,244 ka kowonaviris anplis nan Eta New York - sa ki fè total la nan 
tout Eta a rive 263,460; gen nouvo ka nan 44 Konte  

  
  

Nan kad pandemi COVID-19 ki ankou a, jodi a Gouvènè Andrew M. Cuomo te anonse 
Depatman Sante (Department of Health, DOH) Eta a ap fè patenarya avèk Pwokirè 
Jeneral Letitia James pou envestige sou mezon retrèt yo ki vyole Dekrè Egzekitif yo ki 
egzije etablisman sa yo pou yo kominike rezilta tès ak lanmò COVID-19 bay fanmi 
rezidan yo.  
  
Gouvènè a te anonse tou yon nouvo direktiv ki egzije pou mezon retrèt yo rapòte 
imedyatman bay DOH aksyon yo deja pran pou konfòme yo anba tout lwa, règleman, 
direktiv ak konsèy DOH ak CDC yo. DOH pral enspekte tout etablisman ki pa respekte 
règleman sa yo, enkli politik separasyon ak izolman, politik sou anplwaye yo ak 
ekipman pou pwoteksyon pèsonèl (personal protective equipment, PPE) inadekwa, epi 
si DOH detèmine etablisman yo pa respekte direktiv ak konsèy yo, DOH pral egzije 
etablisman an pou li soumèt yon plan daksyon imedyatman. Enstalasyon yo ka peye 
yon amann ki evalye a 10,000 dola pou chak vyolasyon oswa li ka potansyèlman pèdi 
lisans pou li opere.  
  
Gouvènè a te pibliye Dekrè Egzekitif anvan sa epi Depatman Sante ak CDC a te bay 
konsèy ki mande pou mezon retrèt yo bay ekipman pwoteksyon pèsonèl ak tcheke 
tanperati anplwaye yo; izole rezidan COVID yo an karantèn; separe anplwaye yo ak 
transfere rezidan COVID nan yon etablisman nan yon lòt etablisman swen alontèm 
oswa nan yon lòt kote ki pa sètifye; avize tout rezidan ak manm fanmi yo nan espas 24 
èdtan si nenpòt ki tès rezidan pozitif pou COVID oswa si nenpòt ki rezidan sibi yon 



 

 

lanmò ki gen rapò ak COVID; epi yo kapab repran rezidan pozitif COVID yo sèlman si 
yo gen kapasite pou bay bon jan nivo swen anba direktiv DOH ak CDC a.  
  
Anplis, Gouvènè Cuomo ak Pwokirè Jeneral James te anonse Eta New York pral 
ogmante anplwaye atravè pòtay pwofesyonèl eta New York la ak elaji fòmasyon ak 
asistans teknik pou mezon retrèt yo pou itilize pòtay pwofesyonèl pou anplwaye yo. Eta 
a pral kontinye tou bay PPE pou etablisman sa yo sou yon baz ijans, epi fanmi rezidan 
mezon retrèt ki gen enkyetid sou swen yo ap resevwa ka pote plent lè yo rele nan 
833-249-8499 oswa nan vizite www.ag.ny.gov/nursinghomes.  
  
Gouvènè Cuomo te anonse tou rezilta preliminè premye faz la nan sondaj tès antikò 
eta a. Sondaj la te devlope yon to enfeksyon debaz nan teste 3,000 moun nan 
magazen manje yo ak lòt batiman magazen pandan de jou nan 19 konte ak 40 lokalite 
atravè eta a. Rezilta preliminè yo montre 13.9 pousan nan popilasyon an gen antikò 
COVID-19 yo epi kounye a yo iminize kont viris la.  
  
Gouvènè a te anonse tou yon nouvo inisyativ pou ranfòse tès yo nan kominote Afriken-
Ameriken ak Latino yo lè li sèvi avèk legliz ak tanp adorasyon yo nan kominote sa yo 
kòm yon rezo oswa kote ki posib pou fè tès yo. Gouvènè a pral fè patenarya avèk 
Reprezantan Hakeem Jeffries, Reprezantan Yvette Clarke ak Reprezantan Nydia 
Velázquez sou inisyativ sa a.  
  
Gouvènè a te anonse tou tès dyagnostik COVID-19 elaji pou rezidan yo ki nan lojman 
piblik nan Vil New York ap kòmanse jodi a. Gouvènè a te anonse anvan nouvo 
patenarya a avèk Ready Responders pou ranfòse tès yo nan etablisman Otorite 
Lojman Vil New York (New York City Housing Authority, NYCHA) yo.  
  
Gouvènè a te anonse tou ke Eta New York pral bay bous detid gadri pou travayè 
esansyèl yo. Travayè esansyèl yo enkli premye sekouris yo tankou founisè swen 
sante, pèsonèl nan famasi yo, lapolis, ponpye, travayè livrezon manje, anplwaye 
magazen manje yo, ak lòt moun ke yo bezwen pou fè entèvansyon nan pandemi 
COVID-19 la. Yo pral kouvri depans gadri yo a 30 milyon dola nan finansman Lwa 
CARES federal la pou anplwaye esansyèl ki gen revni ki pi piti pase 300 pousan nan 
nivo povrete federal - oswa 78.600 dola pou yon fanmi ki gen kat moun - epi yo pral 
peye selon to mache a pou chak rejyon nan tout eta a. Travayè esansyèl yo ka itilize 
finansman an pou peye pou aranjman swen ki egziste deja yo. Si yon travayè esansyèl 
bezwen gadri, yo ka kontakte resous gadri lokal yo ak ajans referans yo pou jwenn 
ouvèti yo.  
  
Gouvènè a te anonse tou ke finansman CARES la pral itilize tou pou achte pwovizyon 
pou founisè gadri yo nan tout eta a ki rete ouvè, tankou mask, gan, daypè, wayps pou 
bebe, lèt fòmila ak manje pou bebe. Ajans resous ak referans pou gadri yo pral 
resevwa sibvansyon ki totalize apeprè 600 dola pou chak founisè. Founisè k'ap chèche 
founiti yo ta dwe kontakte ajans resous ak referans pou gadri lokal pa yo.  
  
"Mezon retrèt yo se pi gwo priyorite nou depi premye jou a, epi eta a te mete anplas 
règleman trè sevè pandan kriz sa a pou pwoteje ak sipòte alafwa rezidan vilnerab yo 
ak travayè ki devan liy nan etablisman sa yo", Gouvènè Cuomo te 
deklare. "Enstalasyon sa yo vin yon tèren alimantasyon optimal pou viris la, epi 

Depatman Sante Eta a pral asosye avèk Pwokirè Jeneral Letitia James pou asire 
mezon retrèt yo ap swiv règleman nou mete an plas yo epi byen pran swen ak pwoteje 
granmoun aje nou yo pandan n'ap kontinye goumen kont viris sa a."  
  
"Nou rekonèt ke Nouyòkè ki pi frajil yo ap kontinye soufri atravè kriz sa a nan mezon 
retrèt yo toupatou nan eta a", Pwokirè Jeneral James te deklare. "Pandan ke Inite 
Kontwòl kont Fwod Medicaid (Medicaid Fraud Control Unit) nou an kontinye mennen 
ankèt sou akizasyon abi ak neglijans nan sistèm nan, nou te lanse yon liy dirèk kote 
rezidan yo, fanmi yo, oswa manm nan piblik la kapab pataje plent sou mezon retrèt yo 
ki pa kominike jan mande yo a ak fanmi yo sou dyagnostik oswa lanmò ki lye ak 
COVID-19 yo. Liy dirèk la pral aksepte plent tou sou abi ak neglijans nan mezon retrèt 
yo, enkli mank respè nan swiv règleman pou kenbe rezidan yo an sekirite. Yo ta dwe 
bay tout mezon retrèt yo PPE ak tès adekwa, epi yo dwe aplike pwotokòl kontwòl 
enfeksyon amelyore pou pwoteje rezidan yo. Mwen rekonesan pou travayè nan mezon 
retrèt nou yo ki kontinye sèvi ak sipòte rezidan vilnerab nou yo. Travayè sa yo merite 
respè nou epi yo dwe teste epi pwoteje yo pandan tan sa a. Biwo mwen an pral 
kontinye travay di pou pwoteje rezidan mezon retrèt yo epi asire ke yo prezève dwa yo 
pandan kriz sa a ak odela kriz la."  
  
Finalman, Gouvènè a te konfime 6,244 ka kowonaviris anplis, sa ki bay yon total 
263,460 ka konfime nan Eta New York. Nan total 263,460 moun tès yo te pozitif pou 
viris la, repatisyon jewografik yo se konsa:  
  

Konte  Total Pozitif  Nouvo Pozitif  

Albany  758  21  

Allegany  30  0  

Broome  224  5  

Cattaraugus  37  0  

Cayuga  37  1  

Chautauqua  26  0  

Chemung  76  1  

Chenango  82  3  

Clinton  52  1  

Columbia  123  6  

Cortland  25  0  

Delaware  50  0  

Dutchess  2460  69  

Erie  2450  217  

Essex  22  0  

Franklin  13  0  

Fulton  28  0  

Genesee  126  4  

Greene  89  2  



 

 

Hamilton  3  0  

Herkimer  54  1  

Jefferson  56  2  

Lewis  9  0  

Livingston  41  2  

Madison  106  0  

Monroe  1,152  40  

Montgomery  39  1  

Nassau  32,124  569  

Niagara  295  27  

NYC  145,855  3,423  

Oneida  317  16  

Onondaga  600  74  

Ontario  73  0  

Orange  6,816  126  

Orleans  59  3  

Oswego  49  0  

Otsego  50  1  

Putnam  615  4  

Rensselaer  191  5  

Rockland  9,828  129  

Saratoga  265  1  

Schenectady  288  8  

Schoharie  21  1  

Schuyler  7  0  

Seneca  18  0  

St. Lawrence  139  16  

Steuben  171  0  

Suffolk  29,567  713  

Sullivan  580  19  

Tioga  40  1  

Tompkins  119  0  

Ulster  942  29  

Warren  119  11  

Washington  80  7  

Wayne  53  1  

Westchester  25,959  683  

Wyoming  41  1  



 

 

Yates  11  0  

Lòt nouvèl disponib sou sitwèb www.governor.ny.gov 

